
2. Anexo IB. Currículo do ámbito

2.3 Ámbito Científico-Tecnolóxico 

2.3.1 Introdución

A formación integral do alumnado require da comprensión de conceptos e proce-
dementos científicos e tecnolóxicos que lle permitan desenvolverse e involucrarse en 
cuestións relacionadas coa ciencia e coa tecnoloxía, reflexionando sobre estas; tomar 
decisións fundamentadas e desenvolverse nun mundo en continuo desenvolvemento 
científico, tecnolóxico, económico e social, co obxectivo de poder integrarse na socie-
dade democrática como cidadás e cidadáns comprometidos e podendo tomar deci-
sións con criterio que axude a evolución da nosa sociedade.

O desenvolvemento curricular do ámbito Científico-Tecnolóxico na educación se-
cundaria para persoas adultas responde aos propósitos pedagóxicos destas ensinan-
zas: en primeiro lugar, facilitar a adquisición das competencias clave definidas no per-
fil de saída da etapa a través da integración de obxectivos, criterios de avaliación e 
contidos das materias de Matemáticas, Física e Química, Bioloxía e Xeoloxía e Tecno-
loxía e dixitalización, nun mesmo ámbito; en segundo lugar, contribuír ao desenvolve-
mento de competencias para a aprendizaxe permanente ao longo da vida, co fin de 
que o alumnado poida proseguir os seus estudos en etapas postobrigatorias ou incor-
porarse de xeito efectivo ao mercado laboral. 

Os obxectivos do ámbito vincúlanse directamente cos descritores das oito compe-
tencias clave definidas no perfil de saída do alumnado ao termo do ensino básico. Es-
tes obxectivos están intimamente relacionados e fomentan que o alumnado observe 
o mundo, os fenómenos que ocorren ao seu arredor e as aplicacións tecnolóxicas, 
cunha curiosidade científica que o conduza á formulación de preguntas sobre o ob-
servado, á súa interpretación desde o punto de vista científico, á resolución de pro-
blemas e á análise crítica sobre a validez das solucións, e, en definitiva, ao desenvol-
vemento de razoamentos propios do pensamento científico e ao emprendemento de 
accións que minimicen o impacto ambiental e preserven a saúde. Así mesmo, cobran 
especial relevancia a comunicación e o traballo en equipo, de forma integradora e con 
respecto á diversidade, pois son destrezas que lle permitirán ao alumnado desenvol-
verse e participar na sociedade da información, vivir en sociedade e traballar a empa-
tía. 

O logro dos obxectivos valorarase mediante os criterios de avaliación que, deseña-
dos cunha vinculación directa con eles e estes, pola súa vez, coas competencias clave, 
confiren un enfoque plenamente competencial ao ámbito. Os contidos proporcionan 
o conxunto de coñecementos, destrezas e actitudes que contribuirán ao logro dos ob-
xectivos. En xeral, non existe unha vinculación unívoca e directa entre criterios de 

Páxina 2 de 46



avaliación e contidos, senón que os obxectivos se poderán avaliar mediante a mobili-
zación de diferentes contidos, proporcionando a flexibilidade necesaria para estable-
cer conexións entre os distintos bloques.

Os criterios de avaliación e os contidos correspondentes á materia de Matemáticas 
agrúpanse en tres bloques: o bloque «Números e álxebra» caracterízase pola aplica-
ción do coñecemento sobre numeración e cálculo en distintos contextos e proporcio-
na a linguaxe en que se comunican as matemáticas e as ciencias; o bloque «Sentido 
da medida» céntrase na comprensión e comparación de atributos dos obxectos e se-
res vivos, abordando tamén a comprensión dos aspectos xeométricos do noso mundo; 
por último, o bloque «Determinismo e azar» comprende a análise e a interpretación 
dos datos e a comprensión de fenómenos aleatorios para fundamentar a toma de de-
cisións nun mundo cheo de incerteza.

Os criterios de avaliación e os contidos relacionados coas ciencias da natureza 
agrúpanse á súa vez en catro bloques que abarcan coñecementos, destrezas e acti-
tudes relativos ás catro ciencias básicas (física, química, bioloxía e xeoloxía), coa fina-
lidade de proporcionarlle ao alumnado unhas aprendizaxes esenciais sobre a ciencia, 
as súas metodoloxías e as súas aplicacións para configurar o seu perfil persoal e so-
cial. Estes contidos permitiranlle ao alumnado analizar a anatomía e a fisioloxía do 
seu organismo e adoptar hábitos saudables para coidalo; establecer un compromiso 
social coa saúde pública; examinar o funcionamento dos sistemas biolóxicos e xeo-
lóxicos e valorar a importancia do desenvolvemento sustentable; explicar a estrutura 
da materia e as súas transformacións; analizar as interaccións entre os sistemas fisi-
coquímicos e valorar a relevancia da enerxía para o desenvolvemento da nosa socie-
dade. 

O seguinte bloque de contidos, «Algoritmos e máquinas», engloba os criterios de 
avaliación e contidos específicos relacionados coa tecnoloxía e o seu uso, así como co 
desenvolvemento da competencia dixital.

Adicionalmente, este currículo propón a existencia de dous bloques de contidos 
transversais, «Destrezas básicas en ciencia, tecnoloxía e matemáticas» e «A ciencia 
no mundo actual». O primeiro fai referencia ás metodoloxías da ciencia e á súa impor-
tancia no desenvolvemento desta, e constitúe un eixe metodolóxico do ámbito, que é 
necesario traballar simultaneamente con cada un dos bloques de ciencias restantes. 
O outro bloque ten por obxectivo analizar o papel que xoga a ciencia no mundo actual 
e inclúe os aspectos transversais ás ciencias, a tecnoloxía e as matemáticas relacio-
nados co uso responsable da tecnoloxía, as dimensións éticas da ciencia e a tecnolo-
xía, a sustentabilidade, a toma informada de decisións, ou mesmo as cuestións rela-
cionadas coa proposta de solucións a problemas tecnolóxicos, sociais, etc.

Debe terse en conta que a presentación dos contidos non implica ningunha orde 
cronolóxica, xa que o currículo se deseñou como un todo integrado, configurando así 
un ámbito científico intentando ao máximo relacionar todos os contidos para darlle 
unha lóxica e unha aplicabilidade a todo o estudado. Deste xeito, favorecerase que os 
criterios e contidos dos diferentes campos do saber interactúen ao máximo entre 
eles e procuraremos establecer o máximo número de conexións entre todos os coñe-
cementos.

Animarase ao alumnado para utilizar diferentes formatos e vías para comunicarse 
e cooperar, destacando entre estes os espazos virtuais de traballo, utilizar de forma 
crítica e eficiente plataformas tecnolóxicas (na medida da posibilidade dos centros) e 

recursos variados tanto para a produción individual como en equipo, utilizar as estra-
texias propias do traballo colaborativo que permitan potenciar o crecemento entre 
iguais como base emprendedora dunha comunidade científica crítica, ética e eficiente, 
ademais de entender a ciencia como unha construción colectiva en continuo cambio e 
evolución. O traballo grupal será unha ferramenta para a inclusión social de persoas 
diversas que tamén se fomentará no ámbito científico-tecnolóxico. Tamén se incide 
no papel destacado da muller ao longo da historia da ciencia, como forma de poñelo 
en valor e de fomentar novas vocacións femininas cara ás ciencias experimentais e 
cara á tecnoloxía.

Para a consecución dos obxectivos proponse o uso de metodoloxías propias da 

2.3.3 Criterios de avaliación e contidos

Módulo I

Ámbito científico-tecnolóxico
Módulo I

Bloque 1. Destrezas básicas en ciencia, tecnoloxía e matemáticas

Criterios de avaliación Obxectivos

 CA1.1. Analizar e explicar conceptos e procesos científicos interpretando a información 
obtida  en  diferentes  formatos  cunha  actitude  crítica,  realizado  conexións  entre  as 
diferentes  ciencias,  aplicando  coñecementos  e  experiencias  e  chegando  a  conclusións 
fundamentadas. 

OBX6

 CA1.2.  Resolver  cuestións  sobre  ciencia  e  tecnoloxía,  localizando,  seleccionando, 
avaliando e organizando información de distintas fontes consideradas fiables e citándoas 
correctamente. 

OBX5

 CA1.3.  Expor  preguntas  e  hipóteses  e  intentar  realizar  predicións  sobre  fenómenos 
relacionados coas ciencias a tecnoloxía e as matemáticas que poidan ser respondidas ou 
contrastadas utilizando métodos científicos. 

OBX3

 CA1.4.  Recoñecer  a  información  sobre  temas  científicos  ou  tecnolóxicos,  con  base 
científica  distinguíndoa  de  pseudociencias,  boatos,  teorías  conspiradoras  e  crenzas 
infundadas... e mantendo unha actitude escéptica e crítica ante estes. 

OBX6

 CA1.5.  Deseñar,  e  realizar,  traballar  e  responsabilizarse  dunha  experimentación, 
tomando  datos  analizando  un  problema  determinado,  individualmente  e  en  equipo 
respectando a diversidade e a igualdade de xénero e favorecendo a inclusión.

OBX9

 CA1.6.  Comunicar  información  empregando  a  linguaxe  científica  apropiada  para 
describir,  explicar e xustificar razoamentos,  procedementos e conclusións e utilizando 
ferramentas dixitais adecuadas e variadas na presentación de traballos e proxectos.

OBX5

 CA1.7. Valorar a contribución da ciencia, a tecnoloxía e as matemáticas á sociedade e o 
labor  de  persoas  dedicadas  a  ela  con  independencia  da  súa  etnia,  sexo  ou  cultura, 
destacando e recoñecendo o papel das mulleres científicas e entendendo a investigación 
como un labor colectivo e interdisciplinar en constante evolución. 

OBX1

 CA 1.8. Mostrar unha actitude positiva e perseverante aceptando a crítica razoada ao 
lles facer fronte ás diferentes situacións de aprendizaxe das ciencias, a tecnoloxía e as 
matemáticas.

OBX8

Contidos

 Estratexias para a elaboración dun proxecto científico ou tecnolóxico:

– Formulación de preguntas, hipóteses e conxecturas científicas.

– Estratexias de utilización de ferramentas dixitais para a procura crítica de información, a colaboración 
e a comunicación de procesos, resultados ou ideas científicas: ferramentas dixitais e formatos de uso 
frecuente en ciencia (presentación, gráfica, vídeo, póster, informe...).

– Recoñecemento e utilización de fontes fidedignas de información científica ou técnica.

– Métodos de observación e de toma de datos.

 CA2.8.  Modelizar  situacións  e  resolver  problemas  de  forma  eficaz  interpretando  e 
modificando algoritmos.

OBX5

 CA2.9.  Recoñecer  situacións  susceptibles  de  ser  formuladas  e  resoltas  mediante 
ferramentas  e  estratexias  matemáticas,  establecendo  e  aplicando  conexións  entre  o 
mundo real e as matemáticas e usando os procesos inherentes á investigación científica e 
matemática: inferir, medir, comunicar, clasificar e predicir. 

OBX3

Contidos

 Cálculo numérico.

– Utilización do cálculo para resolver problemas da vida cotiá adaptando a estratexia e o tipo de cálculo 
ao tamaño dos números.

 Cantidade.

– Identificación, comprensión e representación de cantidades con números enteiros.

– Expresión de cantidades mediante números enteiros, fraccións, decimais e raíces cadradas exactas en 
contextos da vida cotiá coa precisión requirida.

– Recoñecemento e aplicación de diferentes formas de representación de números naturais e enteiros, 
incluída a recta numérica.

– Resolución de problemas en diferentes contextos, seleccionando a representación máis adecuada 
dunha mesma cantidade (natural, enteiro, decimal ou fracción).

 Sentido das operacións.

– Aplicación de estratexias de cálculo mental para resolver operacións con números naturais, fraccións 
e decimais.

– Identificación e aplicación das operacións con números enteiros, fraccionarios ou decimais útiles para 
resolver situacións contextualizadas.

– Resolución de problemas contextualizados con operacións combinadas de números naturais, enteiros, 
fraccionarios e decimais, tendo en conta a xerarquía e aplicando as propiedades adecuadas para realizar 
os cálculos de maneira eficiente.

 Relacións.

– Utilización de factores, múltiplos e divisores. Factorización en números primos para resolver 
problemas, mediante estratexias e ferramentas diversas, incluído o uso da calculadora.

– Comparación e ordenación de fraccións, decimais e porcentaxes de maneira eficiente.

 Razoamento proporcional.

– Comprensión e representación de razóns e proporcións en relacións cuantitativas.

– Recoñecemento de magnitudes directamente proporcionais. Cálculo e significado da constante de 
proporcionalidade directa.

– Comprensión e utilización de porcentaxes na resolución de problemas.

 Modelo matemático. 

– Tradución de expresións da linguaxe cotiá que representan situacións reais á linguaxe alxébrica, e 
viceversa. Cálculo do valor numérico dunha expresión alxébrica.

– Uso de modelos matemáticos para representar e comprender situacións da vida cotiá.

– Dedución de conclusións razoables sobre unha situación da vida cotiá unha vez modelizada.

Variable. 

– Comprensión do concepto de variable. Variable dependente e independente.

 Igualdade e desigualdade. 

– Uso da álxebra simbólica para representar relacións lineais en situacións da vida cotiá.

–  Identificación  e  aplicación  da  equivalencia  de  expresións  alxébricas  na  resolución  de  problemas 
baseados en relacións lineais.

sextorsión, vulneración da propia imaxe e da intimidade, acceso a contidos inadecuados, adiccións...).

Módulo II

Ámbito científico-tecnolóxico
Módulo II

Bloque 1. Destrezas básicas en ciencia, tecnoloxía e matemáticas

Criterios de avaliación Obxectivos

 CA1.1. Analizar e explicar conceptos e procesos científicos interpretando a información 
obtida  en  diferentes  formatos  cunha  actitude  crítica,  realizado  conexións  entre  as 
diferentes  ciencias,  aplicando  coñecementos  e  experiencias  e  chegando  a  conclusións 
fundamentadas. 

OBX6

 CA1.2.  Resolver  cuestións  sobre  ciencia  e  tecnoloxía,  localizando,  seleccionando, 
avaliando e organizando información de distintas fontes consideradas fiables e citándoas 
correctamente. 

OBX5

 CA1.3.  Expor  preguntas  e  hipóteses  e  intentar  realizar  predicións  sobre  fenómenos 
relacionados coas ciencias a tecnoloxía e as matemáticas que poidan ser respondidas ou 
contrastadas utilizando métodos científicos. 

OBX3

 CA1.4.  Recoñecer  a  información  sobre  temas  científicos  ou  tecnolóxicos,  con  base 
científica  distinguíndoa  de  pseudociencias,  boatos,  teorías  conspiradoras  e  crenzas 
infundadas... e mantendo unha actitude escéptica e crítica ante estes. 

OBX6

 CA1.5.  Deseñar,  e  realizar,  traballar  e  responsabilizarse  dunha  experimentación, 
tomando  datos  analizando  un  problema  determinado,  individualmente  e  en  equipo 
respectando a diversidade e a igualdade de xénero e favorecendo a inclusión.

OBX9

 CA1.6.  Comunicar  información  empregando  a  linguaxe  científica  apropiada  para 
describir,  explicar e xustificar razoamentos,  procedementos e conclusións e utilizando 
ferramentas dixitais adecuadas e variadas na presentación de traballos e proxectos. 

OBX5

 CA1.7. Valorar a contribución da ciencia, a tecnoloxía e as matemáticas á sociedade e o 
labor  de  persoas  dedicadas  a  ela  con  independencia  da  súa  etnia,  sexo  ou  cultura, 
destacando e recoñecendo o papel das mulleres científicas e entendendo a investigación 
como un labor colectivo e interdisciplinar en constante evolución. 

OBX1

 CA 1.8. Mostrar unha actitude positiva e perseverante aceptando a crítica razoada ao 
lles facer fronte ás diferentes situacións de aprendizaxe das ciencias, a tecnoloxía e as 
matemáticas.

OBX8

Contidos 

 Estratexias para a elaboración dun proxecto científico ou tecnolóxico:

– Formulación de preguntas, hipóteses e conxecturas científicas.

– Estratexias de utilización de ferramentas dixitais para a procura crítica de información, a colaboración 
e a comunicación de procesos, resultados ou ideas científicas: ferramentas dixitais e formatos de uso 
frecuente en ciencia (presentación, gráfica, vídeo, póster, informe...).

– Recoñecemento e utilización de fontes fidedignas de información científica ou técnica.

 CA2.8. Recoñecer e empregar con precisión e rigor a linguaxe matemática presente na 
vida cotiá.

OBX6

Contidos

 Cantidade. 

– Uso das potencias de expoñente natural e enteiro. Transformación e simplificación de expresións con 
potencias. Notación científica.

– Interpretación de números grandes e pequenos, recoñecemento e utilización da notación exponencial 
e científica e o seu uso na calculadora.

– Realización de estimacións coa precisión requirida.

– Uso dos números enteiros, fraccións, decimais e raíces para expresar cantidades en contextos da vida 
cotiá coa precisión requirida.

– Recoñecemento e aplicación de diferentes formas de representación de números enteiros, 
fraccionarios e decimais, incluída a recta numérica.

– Resolución de problemas en diferentes contextos, seleccionando a representación máis adecuada 
dunha mesma cantidade (natural, enteiro, decimal, fracción ou raíz).

 Sentido das operacións. 

– Identificación e aplicación das operacións con números enteiros, fraccionarios ou decimais útiles para 
resolver situacións contextualizadas.

– Resolución de problemas contextualizados con operacións combinadas con números naturais, 
enteiros, fraccionarios e decimais, tendo en conta a xerarquía e aplicando as propiedades adecuadas 
para realizar os cálculos de maneira eficiente.

 Razoamento proporcional. 

– Comprensión e representación de razóns e proporcións en relacións cuantitativas.

– Recoñecemento das relacións de proporcionalidade directa, inversa e composta. Constante de 
proporcionalidade. Reparticións proporcionais.

– Comprensión e utilización de porcentaxes na resolución de problemas.

 Modelo matemático. 

– Modelización de situacións sinxelas da vida cotiá usando representacións matemáticas e a linguaxe 
alxébrica.

– Dedución de conclusións razoables sobre unha situación da vida cotiá unha vez modelizada.

– Uso da linguaxe alxébrica para obter fórmulas e termos xerais baseados na observación de pautas e 
regularidades.

– Operacións con expresións alxébricas sinxelas. Identidades.

 Variable. 

– Comprensión do concepto de variable nas súas diferentes naturezas. 

 Igualdade e desigualdade. 

– Uso da álxebra simbólica para representar relacións lineais e cadráticas en situacións da vida cotiá.

–  Identificación  e  aplicación  da  equivalencia  de  expresións  alxébricas  na  resolución  de  problemas 
baseados en relacións lineais e cadráticas.

–  Procura  de  solucións  en  ecuacións  lineais  e  cadráticas  cunha  incógnita.  Aplicación  a  problemas 
contextualizados. Interpretación das solucións. 

– Resolución alxébrica e gráfica de sistemas de dúas ecuacións lineais e dúas incógnitas. Aplicación a 
problemas contextualizados.

– Uso da tecnoloxía para resolver e comprobar as solucións de ecuacións e sistemas de ecuacións 
lineais.

 Relacións e funcións.

– Aplicación e comparación das diferentes formas de representación dunha relación (táboa, gráfica, 

Módulo III

Ámbito científico-tecnolóxico

Páxina 25 de 46



Páxina 26 de 46



Páxina 27 de 46



Páxina 28 de 46



Páxina 29 de 46



Páxina 30 de 46



Páxina 31 de 46



Páxina 32 de 46



Páxina 33 de 46



Páxina 34 de 46



Páxina 35 de 46



Páxina 36 de 46



Páxina 37 de 46



Páxina 38 de 46



Páxina 39 de 46



Páxina 40 de 46



Páxina 41 de 46



Liñas de actuación no proceso de ensino e aprendizaxe para a ensinanza de per-
soas adultas

Deseño da metodoloxía de aprendizaxe
Unha metodoloxía flexible e inclusiva é idónea para abordar as materias que con-

forman a organización do curso, pois vai facilitar, grazas á combinación dos contidos 
STEM do ámbito Científico-Tecnolóxico, que o proceso de ensinanza-aprendizaxe se 
conciba dun xeito global e unitario. Compre non esquecer que estamos nun ensino de 
adultos onde a interrelación entre os contidos, a aplicabilidade na vida real e a flexi-
bilidade teñen que ser factores inherentes a este tipo de educación. Con este enfoque 
metodolóxico, evítase a presentación de solucións únicas ás situacións ou problemas 
propostos que lle restan ao alumnado a posibilidade do descubrimento propio. Por 
iso, convén fomentar o deseño de actividades interdisciplinarias que integren os dis-
tintos contidos do ámbito para que o alumnado poida obter a máxima produtividade 
dos coñecementos impartidos en cada unha das materias. Neste sentido, o fomento 
da aprendizaxe baseada en proxectos favorecerá esa interdisciplinariedade ao de-
señar situacións de aprendizaxe contextualizadas e reais que inclúan a integración 
das competencias,  dos obxectivos e dos contidos, a través de metodoloxías moti-
vadoras e cooperativas que permitan a participación activa do alumnado no seu pro-
pio proceso formativo, así como a adquisición dunha progresiva autonomía persoal. 

A metodoloxía fomentará a autoaprendizaxe e terá en conta as particularidades 
propias da poboación adulta cuxo proceso de aprendizaxe precisa dun enfoque meto-
dolóxico específico que parta das experiencias e vivencias das persoas adultas explo-
tando o potencial formativo da bagaxe cultural de cada alumno ou alumna e das 
aprendizaxes informais e non formais adquiridas, terá en conta os seus ritmos de 
aprendizaxe e prestará especial atención ás necesidades específicas de apoio educati-
vo.  

A proposta dunha metodoloxía que oriente, promova e facilite o desenvolvemento 
competencial do alumnado facilita, ademais, o tratamento da atención á diversidade, 
ao respectar os distintos estilos de aprendizaxe a través do deseño de actividades 
que combinen o traballo individual e o cooperativo. As actividades deberán ter pre-
sente o compoñente social do proceso de aprendizaxe e contribuír á formación en 
destrezas comunicativas e cooperativas e ao reforzo da autoestima.  É importante 
que os equipos docentes interpreten o currículo do ámbito conforme á realidade do 
seu  contexto  educativo  e  ás  características  do  alumnado,  as  súas  experiencias  e 
aprendizaxes previas e aos seus intereses e necesidades. O fin último será facilitar a 
adquisición das aprendizaxes imprescindibles para o desenvolvemento das competen-
cias específicas de cada ámbito e as competencias clave do perfil de saída do alumna-
do ao finalizar a ensinanza básica. Os procesos de aprendizaxe significativos acada-
ranse a través da realización de proxectos conectados coas necesidades, experiencias 
e vivencias das persoas adultas.

Perfil do alumnado e atención á diversidade
Unha atención adaptada ao perfil do alumnado adulto esixe o uso dunha ampla va-

riedade de metodoloxías e modelos de ensinanza. Neste sentido, é apropiado o uso de 

metodoloxías como a aprendizaxe cooperativa, a aprendizaxe baseada en proxectos e 
problemas (ABP), o deseño universal de aprendizaxe (DUA) e o ensino multinivel (EM), 
que favorezan a atención á diversidade, a accesibilidade universal e a inclusión, e que 
conduzan á creación dun contorno persoal de aprendizaxe (PLE) propio. Correspónde-
lle  ao equipo docente determinar  a  metodoloxía  e  modelo de ensino-aprendizaxe 
máis adecuado en función da realidade da súa aula. O fomento do uso de recursos 
educativos en aberto (REA) e as TIC proporcionan as ferramentas necesarias para 
acadar a accesibilidade e a inclusión. 

Consonte ao interese por facer accesible o coñecemento a todas as persoas, con-
vén que as formas de acceso ás situacións de aprendizaxe sexan planificadas desde o 
inicio de forma variada a través de textos escritos, orais e multimodais; que as pro-
postas de traballo, igualmente, ofrezan diversas posibilidades para a súa resolución 
(unha exposición oral, un proxecto científico, a intervención nun debate, etc.); e que 
se ofreza ás persoas adultas pouco cualificadas o acceso a un itinerario de mellora de 
capacidades,  coñecementos  e  competencias  adaptado  ás  súas  necesidades  indivi-
duais, que lles permita desenvolver plenamente o seu potencial nos ámbitos persoal, 
social, formativo e profesional. Trátase de ter presente a diversidade da aula durante 
todo o proceso da práctica educativa para atenuar no posible as barreiras existentes 
entre a aprendizaxe e o alumnado.

Alfabetización informacional
A tarefa de transformar a información en coñecemento constitúe un dos piares bá-

sicos para a formación permanente da cidadanía. A alfabetización informacional é, 
ademais,  xeradora de transversalidade na aprendizaxe.  Implica accións puramente 
lingüísticas, como a comprensión da información, a súa selección e tratamento en es-
quemas, resumos e outras ferramentas de organización do coñecemento ou a súa 
posterior comunicación en diversos formatos. Pero tamén implica un uso certeiro, 
creativo e seguro das tecnoloxías da información e da comunicación, o desenvolve-
mento de habilidades para iniciar, organizar e persistir nunha aprendizaxe paulatina-
mente autónoma, ou para elixir, planificar e xestionar coñecementos con criterio pro-
pio, co fin de transformar as ideas en actos. 

Por último, e no que concirne á formación do alumnado para enfrontar axeitada-
mente os fenómenos e consecuencias da desinformación, resultan de enorme utilida-
de as rutinas establecidas ao redor da verificación de loiadas (contrastar a informa-
ción en páxinas de medios de prestixio, recorrer as plataformas de verificación de fei-
tos ou aos perfís institucionais autorizados en redes sociais, etc.), así como un uso 
consciente do fenómeno do ciberanzol a partir da observación e a análise crítica, tan-
to desde o punto de vista lingüístico como sociolóxico deste tipo de prácticas.

Deseño do proceso de avaliación
A avaliación formativa centrada nas competencias permite identificar o grao de 

adquisición destas, modificar, de ser o caso, aqueles aspectos susceptibles de mellora 
(metodoloxía, recursos, tarefas...) e detectar as dificultades de aprendizaxe, coa con-
secuente posta en marcha de mecanismos para palialas, sempre coa finalidade de 
que o alumnado acade os obxectivos e desenvolva as competencias do perfil de saída

As tarefas ou actividades de avaliación propostas permitirán a obtención de evi-

dencias da aprendizaxe do noso alumnado de forma variada a través de respostas a 
preguntas pechadas, abertas ou construídas (elección múltiple, asociacións, mapas 
conceptuais, infografías...), a través de desempeños (presentación oral, actuación tea-
tral, debate...), produtos (ensaio, traballo de investigación, entrada dun blogue, poe-
ma, portfolio, diario de aprendizaxe, vídeo, audio...) ou procesos (toma de decisións, 
proceso de descrición, análise, creación, revisión, participación en grupo...).  Utiliza-
ranse  instrumentos  e  procedementos  de  avaliación  diversos,  accesibles,  flexibles, 
axustados aos criterios de avaliación e adaptados ás distintas situacións de aprendi-
zaxe e ás necesidades tan heteroxéneas do alumnado adulto. Polo tanto, estes non 
deben cinguirse unicamente ás probas obxectivas ou cuestionarios, senón tamén han 
de incluír listas de cotexo, escalas de valoración, rúbricas ou rexistros observacionais, 
entre outros.

As propostas pedagóxicas haberán de combinar os diferentes tipos de avaliación: a 
heteroavaliación, a autoavaliación que permite ao alumnado tomar conciencia, pro-
gresiva e responsablemente, do seu proceso de aprendizaxe; e a coavaliación, que su-
pón a avaliación do alumnado aos seus iguais e que debe desenvolverse nun ambiente 
de respecto e empatía. O proceso de aprendizaxe tenderá a ser cada vez máis autóno-
mo consonte o alumnado se afaga a eses recursos de autorregulación. De igual modo, 
as actividades de coavaliación, subscritas á criterios definidos, reforzan as habilida-
des de análise, facilitan o intercambio de estratexias de aprendizaxe e permiten valo-
rar o traballo dos iguais. A incorporación de ferramentas dixitais no proceso de ava-
liación abre todo un abano de posibilidades, tanto para a autoavaliación (revisión dos 
traballos propios, actividades de autocorrección, etc.) como para a coavaliación (me-
diante paneis, repositorios, foros, etc.) que o profesorado pode utilizar como unha 
fonte de información máis sobre os progresos, tanto individuais como grupais, do seu 
alumnado.

Concrecións para o ámbito Científico-Tecnolóxico
No ámbito Científico-Tecnolóxico da educación secundaria para as persoas adultas 

espérase que o alumnado aprenda a recoñecer e aplicar a maneira na que a ciencia lo-
gra explicar os feitos e fenómenos observados, así como a cuestionarse aquelas expli-
cacións que formen parte da súa bagaxe persoal. O enfoque competencial significa 
que o alumnado deixa de ser un suxeito pasivo e pasa a ser axente activo na súa 
aprendizaxe, é dicir, ten que «facer para aprender», construíndo así o seu coñecemen-
to. A metodoloxía que o profesorado implemente na aula será a clave para acadar os 
obxectivos do ámbito por parte do alumnado, é dicir, que o desenvolvemento do cu-
rrículo culmine con éxito. Ao tratarse de alumnado que xa posúe unha experiencia vi-
tal considerable é importante que o profesorado o axude a cuestionarse aquilo que 
sabe para comprobar se é coherente coas novas aprendizaxes ou non. Traballar sobre 
as ideas previas e como cambialas por explicacións aceptadas pola ciencia é parte 
esencial da súa aprendizaxe. 

A formulación didáctica deste ámbito debe atender á singularidade de cada unha 
das persoas adultas que compoñen o grupo co que se vai a traballar, tanto a nivel 
persoal como do seu contexto social e familiar, aos intereses e necesidades que as le-
varon a volver formar parte do sistema educativo, e ao seu nivel competencial de 
partida para poder deseñar situacións de aprendizaxe que sexan significativas e úti-
les. É fundamental adoptar un enfoque axeitado para atender á diversidade de intere-

ses e necesidades do alumnado non só no deseño de materiais, senón tamén no modo 
de abordar o ámbito na aula, incluíndo distintos niveis de logro como forma de facer 
unha gradación que permita a progresión na dificultade e esixencia na aprendizaxe do 
alumnado. 

As situacións de aprendizaxe son os escenarios nos que se adquiren e mobilizan os 
saberes básicos do ámbito e deben ser deseñadas tomando como referencia os ob-
xectivos do ámbito, seleccionando os criterios de avaliación que se queiran abordar e 
definindo as accións avaliables, indicadores, descritores de logro, técnicas e ferra-
mentas de avaliación que se pretenden empregar. Desta maneira, poderase lograr 
unha avaliación completa que permita ao profesorado coñecer se o alumnado acadou 
os obxectivos do ámbito. O profesorado que imparte este ámbito debe velo sempre 
cunha perspectiva holística, non como a suma de varios saberes, matemáticas, biolo-
xía, xeoloxía, tecnoloxía, física e química se non como un continuo interdisciplinar on-
de cada unha das disciplinas xoga un papel relevante, modulando o coñecemento pa-
ra a resolución de problemas que afectan á nosa sociedade na súa vida cotiá, me-
llorándoa, optimizándoa e obtendo logros que posibilitan facer que os recursos que 
nos ofrece o planeta non se esgoten e melloren a calidade de vida para nós como se-
res humanos en simbiose co resto de especies.

Implicación social do Ámbito Científico-Tecnolóxico:
O ámbito Científico-Tecnolóxico ofrece unha visión da ciencia e a tecnoloxía inte-

grada na sociedade. Esta relación debe promover que o alumnado adulto reflexione e 
analice criticamente a contorna na que vive como forma de fomentar un enfoque éti-
co que conduza a un mundo máis xusto e igualitario. 

A capacidade da ciencia e as matemáticas para xerar coñecemento debe ser regu-
lada, co fin de que, xunto coa tecnoloxía, a sociedade evolucione cara a maiores cotas 
de benestar, equidade e xustiza. Esa regulación ten un compoñente ético, persoal e 
colectivo que é necesario incentivar entre o alumnado adulto, porque é actor princi-
pal na conformación da sociedade actual, tendo influencia para provocar cambios sig-
nificativos nas súas facetas persoal, familiar e laboral. 

É conveniente, por tanto, que as situacións de aprendizaxe, proxectos e tarefas que 
deba realizar o alumnado inclúan a reflexión, individual ou colectiva, sobre os resulta-
dos ou propostas que se deriven do traballo desenvolvido, incidindo en aspectos co-
mo as consecuencias sociais ou ambientais, a sustentabilidade, o consumo responsa-
ble ou a equidade social e económica. 

O nivel de madurez do alumnado adulto fai posible incrementar significativamente 
a competencia de cada estudante, adaptando as situacións de aprendizaxe a cada ni-
vel e sempre en función das súas características persoais. Debe ser o persoal docente 
quen valore a gradación adecuada nas actividades que levará a cabo o alumnado e ca-
les serán as metodoloxías que mellor se adaptan á realidade do grupo, sen perder de 
vista que o enfoque competencial do currículo implica que o alumnado progresa no 
desenvolvemento das súas competencias ao longo de toda a etapa. 

Observación, interpretación e explicación de fenómenos cotiáns 
O ser humano non pode evitar observar o que ocorre ao seu ao redor e tratar de 

buscar explicacións aos feitos observados. Esta forma natural de actuar supón unha 

vantaxe que pode ser aproveitada para lograr que alumnos e alumnas cuestionen 
aquilo que observan e as explicacións que elaboraron ou asimilaron como parte da 
súa bagaxe vital. Explicitar as contradicións arraigadas nas observacións ou nas expli-
cacións erróneas proporcionará a oportunidade de presentar ao alumnado os mode-
los, leis e teorías aceptadas pola ciencia como forma de producir o cambio conceptual 
necesario que o faga máis competente e consciente da utilidade da ciencia na súa vi-
da persoal e laboral. As ideas previas son moi comúns en ciencia, á vez que persisten-
tes, o que debe ser tido en conta no deseño de situacións de aprendizaxe que as fa-
gan aflorar e dean a oportunidade aos alumnos e alumnas, por medio do traballo e a 
reflexión, de facer o cambio de paradigma necesario para comprender como funciona 
a ciencia. 

A presentación de fenómenos cotiáns en forma de pequenos experimentos de aula, 
de experiencias simples que se poidan facer no exterior ou de simulacións dixitais que 
permitan recrear escenarios comúns como sesión  inicial son un modo adecuado de 
involucrar ao alumnado e animalo a atopar explicacións ao iniciar o traballo. A medi-
da que mellore a súa competencia científica, será o momento de darlle a oportunida-
de de predicir o resultado doutros experimentos ou escenarios, o que debe conducir á 
conclusión de que a ciencia non só é útil para interpretar ou explicar o que ocorre, 
senón que tamén o é para facer predicións certeiras acerca de que pode ocorrer ou 
como poden evolucionar os sistemas ou escenarios baixo certas condicións. 

A construción do coñecemento propio, logrando desterrar ideas previas persisten-
tes por medio da experimentación, implica unha metodoloxía activa que debe estar 
presente na proposta didáctica do ámbito. O uso de metodoloxías distintas para lo-
gros distintos será, por tanto, moi indicado á hora de programar a acción docente.

O alumnado adulto reúne dúas características que non deben pasar desapercibidas: 
o seu nivel de madurez é moi superior ao dos menores de idade e a súa experiencia vi-
tal dótao dun nivel competencial de partida que pode e debe ser considerado. As se-
sións de clase son o escenario no que o profesorado poderá modular o progreso com-
petencial e usar distintas metodoloxías, dando a oportunidade ao alumnado de traba-
llar de maneira autónoma, tanto en equipo como de forma individual. 

Páxina 46 de 46


